
അതുകൊണ്ട അവന തങ്ങളുടെ സമീപത്ത പറഞ്ഞയിച്ചിരിക്കുന്നു. വിശെഷിച്ച നമുക്ക
 ഇരിപ്പാൻ ഒര സ്ഥലം നാം വിചാരിച്ചടത്ത കൂടായ്കകൊണ്ട വളര മുട്ടായിരിക്കുന്ന.
 അതുകൊണ്ട തങ്ങളുടെ മനസ്സ ഉണ്ടായിട്ട പഴവീട്ടിൽ ചന്തുന്ന കത്ത കൊടുത്തയച്ച
 രണ്ടു തറയിൽ എങ്ങാനും ഒര സ്ഥലം ഒഴിപ്പിച്ച തരണം. അവൻ വിചാരിച്ചാൽ
 ഉണ്ടാകുമെന്ന തൊന്നുന്ന. എന്നാൽ കൊല്ലം 974 ആമത കുംഭമാസം 9 നു മൊഴപ്പിലങ്ങാട്ട
 നിന്നു എഴുതിയ കുംഭം 10 നു ഇങ്കിരിയസ്സ കൊല്ലം 1799 ആമത പിവരെരി മാസം 19 നു
 വളപട്ടത്തിൽ എത്തിയത.

1364 ആമത രാജശ്രീ കവിണച്ചെരി രാജാ അവർകൾക്ക രാജശ്രീ വടക്കെ അധികാരി
  തലച്ചെരി തുക്കടി സുപ്രഡെണ്ടെർ ജെമിസ്സ സ്തിവിൻ സായ്പു അവർകൾ സലാം.
 എന്നാൽ മുൻമ്പെ കൊടുത്തയച്ച കത്തിന്റെ ഉത്തരം പഴവീട്ടിൽ ചന്തുന്റെ പക്കൽ
 കൊടുത്തയച്ചിരിക്കുന്ന. ശെഷം തങ്ങൾ അപെക്ഷിച്ച ഒഴിഞ്ഞഥലം സമ്മതിച്ച തരുവാൻ
 കല്പന ഇല്ലായ്കകൊണ്ട സമ്മതിച്ച തന്നു കഴിക ഇല്ല എന്നു തങ്ങളെ മനസ്സിൽ
 ബൊധം ഉണ്ടെല്ലൊ. എന്നാൽ കൊല്ലം 974 മത കുംഭമാസം 10 നു ഇങ്കിരിയസ്സ കൊല്ലം
 1799 ആമത പിവരെരി മാസം 19 നു വളപട്ടത്തിൽനിന്ന എഴുതിയത. 

1365 ആമത മഹാരാജശ്രീ വടക്കെ അധികാരി ജെമിസ്സ സ്തിവിൻ സായ്പു
 അവർകളടെ സന്നിധാനത്തിങ്കലെക്ക വാരിക്കരച്ചന്തു അർജ്ജി. കൊടുത്തയച്ച കത്ത
 വായിച്ച അവസ്ഥകൾ മനസ്സിലാകയും ചെയിതു. ചെങ്ങക്കുലകത്തെ രാജാവിന
 എതാനും പണ്ടങ്ങൾ ചെറക്കൽ രെവിവർമ്മ രാജാവ അവർകളുടെ പക്കെന്ന അഞ്ചാള
 നിശ്ചയിച്ച അച്ച കണക്കപ്പിള്ളക്ക എഴുതി കൊടുത്ത പ്രമാണം ചന്തു പക്കൽ ഉണ്ടെന്ന
 ചെറക്കൽ രെവി വർമ്മ രാജാവ അവർകൾ നമ്മൊട പറഞ്ഞിരിക്കുന്നു. അതുകൊണ്ട
 അപ്രമാണ വുംകൊണ്ട ചന്തു തന്നെ നാളെ ഇവിടെ എത്തണമെന്നല്ലൊ കത്ത എഴുതി
 വന്നത. അഞ്ചാള കൂടി അച്ചക്കണക്കപിളെള്ളടെ പെർക്ക എഴുതിയ പ്രമാണം 73 മാണ്ട
 ധനുമാസം 22 നു ചെറക്കലെതമ്പുരാൻ എഴുന്നള്ളിയടത്തിന്ന കല്പിച്ച തരക എഴുതി
 വരികകൊണ്ട കൊടുത്തയച്ച തൃക്കയിൽ കൊടുത്തിരിക്കുന്ന വയ്ക്കൊല ഇവിടെ
 വിചാരിച്ചാൽ കൂടുന്ന ചെങ്ങൊടത്തിൽ കെറ്റി അയക്കുന്നതിനു ഒട്ടും ഉപെക്ഷ ആയി
 പൊകയുമില്ല. എന്നാൽ 974 മാണ്ട കുംഭമാസം 10 നു എഴുതിയ അരജി കുംഭം 11 നു
 ഇങ്കിരിയസ്സ കൊല്ലം 1799 മത പിവരെരി മാസം 20 നു വളപട്ടത്തിൽ എത്തിയ ഒല.

1366 ആമത മഞ്ഞ ചിണ്ടൻ കയ്യാൽ ഒല വാരിക്കര ചന്തു അറിഎണ്ടുമവസ്ഥ.
 കുംഭമാസം 9 നു അസ്തമിപ്പാ നാല നാഴികപ്പകലെ എളെയി തമ്പുരാന്റെ ആൾകെളും
 തായക്കാട്ട മനയിലെ ആളുകളുമായി പുലിക്കൊട്ടന്നു വെടി കഴിഞ്ഞു
 എളെയിത്തമ്പുരാന്റെ ആൾക്ക മൂന്നാക്ക വെടിയുണ്ട ഒരുത്തെ അവിട തന്നെ
 കഴിഞ്ഞിരിക്കുന്നെന്നു കെട്ടു. എളയിത്തമ്പുരാന്റെ ആളുകെൾ പുലിക്കൊട്ടു ആരും
 തന്നെ ഇല്ലാ. അവിടന്നു എല്ലാവരും ഒഴിഞ്ഞ കൊടക്കാട്ടെക്ക പൊയിരിക്കുന്നെന്നും
 കെട്ടും. മറ്റു എല്ലാവരും അവിട ഉണ്ടത്രെ. എന്നാൽ 974 മാണ്ട കുമ്പമാസം 9 നു എഴുതിയ
 ഒല കുമ്പം 11 നു ഇങ്കിരിയസ്സ കൊല്ലം 1799 മത പിവരെരി മാസം 20 നു വളപട്ടത്തിൽ
 എത്തിയത.

